ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 274-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ՎԵՐԱԲԵՐՅԱԼ
	1.ՀՀ ներքին գործերի նախարարություն
	14.07.2025թ.

	
	№ 43/6/182822-25                                                                                           

	Որոշման նախագծի վերաբերյալ առաջարկություններ և առարկություններ չկան։
	Ընդունվել է ի գիտություն։

	2.ՀՀ արտաքին գործերի նախարարություն
	15.07.2025թ.

	
	№ 1111/38955-25

	Որոշման նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	3.ՀՀ Պետական եկամուտների կոմիտե
	16.07.2025թ.

	
	№ 01/3-2/44607-2025

	Որոշման նախագծի վերաբերյալ առաջարկություններ չկան։
	Ընդունվել է ի գիտություն։

	4.ՀՀ Էկոնոմիկային նախարարություն
	18.07.2025թ.

	
	№ 01/15894-2025

	Որոշման նախագծի վերաբերյալ առարկություններ և առաջարկություններ չկան՝ հաշվի առնելով, որ նախագծով նախատեսվում է գործող որոշումը համապատասխանեցնել «Միջազգային քաղաքացիական ավիացիայի մասին» կոնվենցիայի «Ավիացիոն անվտանգություն, քաղաքացիական ավիացիայի պաշտպանությունն անօրինական միջամտության ակտերից» N17 հավելվածով սահմանված նոր չափորոշիչներին։
	Ընդունվել է ի գիտություն։

	5.ՀՀ Ազգային անվտանգության ծառայություն
	21.07.2025թ.

	
	№ 11/945

	Որոշման նախագծի վերաբերյալ առաջարկություններ չկան։
	Ընդունվել է ի գիտություն։ 

	6. ՀՀ աշխատանքի և սոցիալական հարցերի նախարարություն
	22.07.2025թ.

	
	№ ՆՄ/ԳԽ/20399-2025

	1. Նախագծի 1-ին կետի 12-րդ ենթակետով ՀՀ կառավարության 2017 թվականի մարտի 16-ի N 274-Ն որոշման (այսուհետև՝ Որոշում) հավելվածում լրացվող 9.1-ին կետի 6-րդ ենթակետով կոմիտեի կողմից նշանակված տեսուչների համար որպես պահանջ սահմանվում է, որ պետք է «անհրաժեշտ չափով տիրապետեն անգլերեն լեզվին»։ Նշված նորմում «անհրաժեշտ չափով» եզրույթը իրավական որոշակիության տեսանկյունից հստակեցման կարիք ունի։ 
2. Նախագծի 1-ին կետի 14-րդ ենթակետով Որոշման հավելվածում լրացվող 9.2.1-ին կետի 2-րդ նախադասությունից առաջարկում ենք հանել «Տեսուչի թեկնածուն» բառերը։

3. Նախագծի տեքստում «աշխատակիցներ» բառը և դրա հոլովաձևերը առաջարկում ենք փոխարինել «աշխատողներ» բառով և դրա համապատասխան հոլովաձևերով։
	1. Ընդունվել է՝ նախագիծը լրամշակվել է։ 
2. Ընդունվել է՝ նախագիծը լրամշակվել է։

3. Ընդունվել է՝ նախագիծը լրամշակվել է։

	7. ՀՀ ֆինանսների նախարարություն
	23.07.2025թ.

	
	№ 01/9-1/16338-2025

	Որոշման նախագծի վերաբերյալ առաջարկում ենք Նախագծի նախաբանում հղում կատարել նաև «Նորմատիվ իրավական ակտերի մասին» օրենքի 33-րդ և 34-րդ հոդվածներին:
	Ընդունվել է՝ նախագիծը լրամշակվել է։

	8. ՀՀ արդարադատության նախարարություն
	08.09.2025թ.

	
	№ /27.2/40176-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2017 թվականի մարտի 16-ի N 274-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ

«Հայաստանի Հանրապետության կառավարության 2017 թվականի մարտի 16-ի N 274-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․

1․Նախագծի նախաբանից անհրաժեշտ է հանել, ««Ավիացիայի մասին» օրենքի 52-րդ հոդվածի 4-րդ մասով և հիմք ընդունելով «Միջազգային քաղաքացիական ավիացիայի մասին» Չիկագոյի կոնվենցիայի «N 17 Ավիացիոն անվտանգություն» միջազգային քաղաքացիական ավիացիայի պաշտպանությունն անօրինական միջամտության գործողություններից» հավելվածի (այսուհետ՝  N 17 Հավելված) ու Եվրոպական քաղաքացիական ավիացիայի կոնֆերանս կազմակերպության Անվտանգության կանոնակարգերի պահանջները՝»» բառերը, քանի որ հիմնական ակտով արդեն իսկ նախատեսված են համպատասխան լիազորող նորմերը։
	Ընդունվել է՝ նախագիծը լրամշակվել է։



	2․Նախագծի 1-ին կետում Որոշման վերնագիրը անհրաժեշտ է համապատասխանեցնել հիմնական ակտի վերնագրին։
	Ընդունվել է՝ նախագիծը լրամշակվել է։

	3․Նախագծի 1-ին կետի 1-ին ենթակետում «պարբերություն» բառը անհրաժեշտ է փոխարինել «1․3․1-րդ կետ» բառերով, իսկ լրացվող դրույթում «Ծրագրի» բառից առաջ «1․3» թիվը փոխարինել «1․3․1» թվով, քանի որ 1․3-րդ կետով համարակալված կարգավորում գործող ակտում արդեն իսկ առկա է։
	Ընդունվել է՝ նախագիծը լրամշակվել է։

	4․Նախագծի 1-ին կետի 5-րդ ենթակետով Որոշման խմբագրվող 2-րդ կետի 3-րդ ենթակետով նախատեսվող սահմանումը (տեսչական ուսումնասիրություն) Նախագծի ամբողջ տեքստում չի օգտագործվում, ուստի գտնում ենք, որ նշված դրույթի նպատակահարմարությունը անհրաժեշտ է վերանայել։
	Ընդունվել է՝ նախագիծը լրամշակվել է։

	5․Նախագծի 1-ին կետի 10-րդ ենթակետով խմբագրվող 8․1-րդ կետի 2-րդ ենթակետով նախատեսվող կարգավորումը առաջարկում ենք նախատեսել պայմանով, (առկայության դեպքում) քանի որ գործնականում որոշակի տեղեկություններ կարող են անհասանելի լինել, ինչով պայմանավորված դրանց տրամադրումը կդառնա անհնարին։
	Ընդունվել է՝ նախագիծը լրամշակվել է։

	6․Նախագծի 1-ին կետի 11-րդ ենթակետով խմբագրվող 9-րդ կետի 2-րդ և 3-րդ պարբերությունները անհրաժեշտ է համարակալել և նշել ենթակետերի տեսքով։
	Ընդունվել է՝ նախագիծը լրամշակվել է։

	7․Նախագծի 1-ին կետի 12-րդ ենթակետով լրացվող կետի (9․1) համարակալումը անհրաժեշտ է վերանայել՝ նկատի ունենալով այն, որ գործող ակտում նման համարակալմամբ կետ արդեն իսկ առկա է։

Սույն դիտողությունը վերաբերում է նաև 1-ին կետի 13-րդ ենթակետին։

Նույն կետի համաձայն՝ Տեսուչների ընտրության, ուսուցման, նրանց մասնագիտական գիտելիքների, ունակությունների գնահատման և պաշտոնում նշանակման համար պատասխանատու է Կոմիտեն։

Այս կապակցությամբ հայտնում ենք, որ կարգավորմամբ օգտագործվող «պատասխանատու» ձևակերպումը որոշակի չէ, քանի որ պարզ չէ, թե ինչ պատասխանատվություն է ենթադրում նշված կարգավորմամբ։

Նույն կետի 6-րդ ենթակետում «ավիացիոն անվտանգության» բառերը կրկնվում են, ուստի անհրաժեշտ է հանել նշված բառերը։
	Ընդունվել է՝ նախագիծը լրամշակվել է։

	8․ Նախագծի 1-ին կետի 14-րդ ենթակետով լրացվող 9․2․2-րդ կետում օգտագործվող «ըստ անհրաժեշտության» ձևակերպումը որոշակիության տեսանկյունից խնդրահարույց է, մասնավորպես անհրաժեշտ է հստակեցնել, թե ում կողմից և ինչպես է որոշվելու վերապատրաստումներ իրականացնելու հաճախականությունը։
	Ընդունվել է՝ նախագիծը լրամշակվել է։

	9․ Նախագծի 1-ին կետի 17-րդ ենթակետով լրացվող 9․4․2-րդ կետի 8-րդ ենթակետի համաձայն՝ տեսուչներն իրավունք ունեն գրավոր ձևակերպել, ինչպես նաև ձայնագրել, լուսանկարել ու տեսանկարահանել, որակի հսկողության միջոցառումների ենթակա կազմակերպության ցանկացած օբյեկտներ, տարածք, գոտի, գործընթացներ և ընթացակարգեր:
Այս առումով հարկ է նկատել, որ «Ավիացիայի մասին» Հայաստանի Հանրապետության օրենքով (այսուհետ՝ Օրենք) տեսուչներին վերոնշյալ գործառույթները իրականացնելու լիազորություններ վերապահված չեն, բացի այդ նկատի ունենալով այն հանգամանքը, որ իրենց բնույթով պայմանավորված որոշ տեղեկություններ մշակելու, այդ թվում ստանալու, պահպանելու և փոխանցելու համար օրենքով նախատեսված են հատուկ ընթակարգեր (անձնական տվյալներ), իսկ որոշ տեղեկություններ կարող են համարվել օրենքով պահպանվող գաղտնի տեղեկություններ, գտնում ենք, որ Նախագծով առաջարկվող կարգավորումները վերանայման կարիք ունեն։
	Ընդունվել է՝ նախագիծը լրամշակվել է։

	10․ Նախագծի 1-ին կետի 18-րդ ենթակետով խմբագրվող 10-րդ կետից հետո անհրաժեշտ է լրացնել «չակերտ» կետադրական նշանը։
	Ընդունվել է՝ նախագիծը լրամշակվել է։

	11.Նախագծի 1-ին կետի 22-րդ ենթակետով խմբագրվող 13-րդ կետում դրույթները անհրաժեշտ է նշել ենթակետերի տեսքով (արաբական թվանշաններով)։
	Ընդունվել է՝ նախագիծը լրամշակվել է։

	12․ Նախագծի 1-ին կետի 24-րդ ենթակետով Որոշման նոր խմբագրվող 14-րդ կետում «շրագրի» բառը անհրաժեշտ է փոխարինել «ծրագրի» բառով, իսկ խմբագրվող 16-րդ կետում «կոմիտեի պետի» բառերը փոխարինել «կոմիտեի նախագահի» բառերով։
	Ընդունվել է՝ նախագիծը լրամշակվել է։

	13․Նախագծի 1-ին կետի 29-րդ ենթակետում «մասին» բառից հետո անհրաժեշտ է լրացնել «հրամանը» բառը։
	Ընդունվել է՝ նախագիծը լրամշակվել է։

	14․ Նախագծի 1-ին կետի 31-րդ ենթակետում «33-րդ» բառերը անհրաժեշտ է փոխարինել «34-րդ» բառերով։
	Ընդունվել է՝ նախագիծը լրամշակվել է։

	15․ Նախագծի ամբողջ տեքստում օգտագործվող «և (կամ)» շաղկապների կիրառությունը անհրաժեշտ է վերանայել՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը, որի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նույն օրենքի 16-րդ հոդվածի 4-րդ մասի համաձայն՝ Եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» կամ «ու» շաղկապը, կամ դրանք չեն կարող բաժանվել ստորակետով կամ կետադրական այլ նշանով։
	Ընդունվել է՝ նախագիծը լրամշակվել է։

	9. ՀՀ վարչապետի աշխատակազմ
	11.12.2025թ.

	
	№ 02/16.32/40389-2025

	ՊԵՏԱԻՐԱՎԱԿԱՆ ՎԱՐՉՈՒԹՅՈՒՆ
ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 274-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Նախագծի 1-ին կետի 33-րդ ենթակետով Կոմիտեին որոշ դեպքերում վերապահվում է հարկադրանքի միջոցներ և պատժամիջոցներ կիրառելու հնարավորություն: Մինչդեռ, թե՛ գործող և թե՛ նախագծային դրույթներով որևէ կերպ որոշակիացված չէ, թե նշված միջոցներն իրենցից ինչ են ներկայացնում, որպեսզի հնարավոր լինի գնահատել դրանց՝ Կոմիտեի կողմից կիրառման իրավաչափությունը:
	Ընդունվել է՝ նախագիծը լրամշակվել է։

	ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2017 թվականի մարտի 16-ի N 274-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ

Նախագծի 1-ին կետի 27-րդ և 29-րդ ենթակետերով նախատեսվում է անվավեր ճանաչել որոշման հավելվածի համապատասխանաբար 23-րդ և 30-րդ կետերը, մինչդեռ դրույթների նման ձևակերպմամբ ամրագրումը խնդրահարույց է՝ նկատի ունենալով «Նորմատիվ իրավական ակտերի մասին» օրենքի 38-րդ հոդվածով սահմանված՝ նորմատիվ իրավական ակտն անվավեր ճանաչելու հիմքերը: 
	Ընդունվել է՝ նախագիծը լրամշակվել է։


